
IRITZIA 3

"Euskara ez da 
zaindu beharreko altxor 

ezkutu bat; biziraungo badu, 
gizarteari baliagarri zaion 
tresna bat izango da" 

Euskara, zertarako?

Iker Lauzirika             Zuzenbideko doktoregaia

Aita Agirre Kulturgunea, 3, 3. ezk. 
20870 ELGOIBAR  

943 744 112 -     688 655 658
 Publizitatea:      943 743 704 -      688 769 657 

Gazteleraz mintzatzea guay-a izatetik arrunta 
izatera pasatu zen gure mutil kuadrilla ikasto-
leroan (sorpresa!). Horregatik, nahiko apurtzai-

lea iruditu zitzaidan I.-ren atrebentzia, elkarri euska-
raz egin beharko geniokeela proposatu zuenean. DBHn 
zehar, I., A. eta hiruron arteko gauza izan zen; ordu-
tik, kuadrillako jende gehiago batu da ohiturara. Hala 
ere, ez da beti erraza: ulertuko didazue zenbaitetan 
nire buruari 'eta hau guztia, zertarako?' galdetu diodala 
esaten badizuet.

Niri neuri euskararen militantziarako ez dit balio 
euskal kulturaren erromantizazioak. Bat egiten dut 
Irene Macazagak martxoaren 21eko zenbakian alda-
rrikatutakoarekin, euskararen inguruko “kondairak eta 
istorioak” albo batera utzi beharrarekin. Euskara ez da 
zaindu beharreko altxor ezkutu bat; biziraungo badu, 
gizarteari baliagarri zaion tresna bat izango da. Baina, 
zein da euskararen erabilera, ingelesez edo gazteleraz 
mintzo den munduan?

Hain zuzen, Marina Garcések hala zioen Filosofia 
amaitu gabea liburuko hitzaurrean: “Gaur egun, beha-
rrezkoa da hizkuntza ez-hegemonikoen altxamendu bat, 
adierazteko, bizitzeko eta pentsatzeko moduak estanda-
rizatzen ari diren hizkuntzen aurrean”. Ildo beretik, eus-
karak, oraindik ere zapalkuntza-ardatz bat den heinean, 
arauaren aurka jarduteko potentziala duela azpimarra-
tzen zuten Kattalinek eta Anerrek Arrakala berbaldian. 

Hor dago, nire ustez, euskararen balioa: nolabait, 
DBHn hartutako erabakiak inposizio bat iraultzeko as-
moa zuen; orain, izan dadila euskara bestelako arauak 
hausteko tresna. Konbikzio horrek eraman nau, esa-
terako, tesia euskaraz egitera. Bestalde, horregatik 
amorratzen naute hainbeste euskararen edo euskal 
kulturaren izenean egindako komentario arrazista eta 
baztertzaileek, besteak beste. 

Eta zu, zergatik zara ahobizi?mastodon.eus/@barren@tkm.eus



4 GUTUNAK

BARRENek ez du bere gain hartzen Iritzia eta Eskutitzak ata-
letan adierazitakoen erantzukizunik. Eskutitzak ondo identifi-
katuta egon behar dute. Ez ahaztu izen-abizenak, NANa eta 
telefonoa jartzea. Bidali helbide honetara: barren@elgoibarkoi-
zarra.eus

---------------------------------------------------

Eskerrik asko

Ostiral iluntzea. Ez nekien joan ahal izango 
nintzen Elgoibarko Udal Musika Bandak, Patxi 
Zabaletak, Andoni Mujikak eta Jon Gurrutxagak 
emango zuten ikuskizunaz gozatzera. Banuen 
gogoa, eta handia. Mendaroko Mesa 7 taldeak 
antolatu zuen Queen gaua, Mendaron kultura 
bultzatzen ari den eragileetako batek. Egural-
di txarra aurreikusita zegoen ostiralerako, baina 
zoragarria izan zen kontzertua; opari bat, bai 
mendaroarrontzat eta baita ondoko herrietatik 
etorri zirenentzat ere. Hala sentitu nuen nik 
behintzat.

Eskerrik asko antolatzaile eta laguntzaileei, 
eta bereziki musika maite duten bandako lagu-
nei eta hiru musikari gonbidatuei. Izugarri gozatu 
genuen Jon Gurrutxagaren ahots berezi horrekin 

eta bihotzak puztuta etxeratu ginen, pozarren, 
alai. Eskerrik asko, benetan, opari eder honen-
gatik.

G.L.
Bihar, Ondarroara

Maiatzaren 17 eta 18rako Sarek ekimen bat 
antolatu du: Puzzlea osatu arte. Era honetan 
etxerako bidea egiteko duten 57 presoren egoe-
ra salatu nahi da. Preso horiek erregimen itxian 
mantentzen dituzte oraindik ere, eta ezin dute 
jarraitu ohiko legediak eskaintzen duen bidea, 
salbuespen lege eta politikak oztopo direlako. 
Bihar hasiko da ekimena Lesakan eta bi egune-
tan preso horien jaioterriak zeharkatuko dira, 28 
herri zehazki, herri bakoitzean konponbidearen  
puzzlearen zatiak jasoko direlarik, banaka-ba-
naka, preso horiek ere etxerako bidea egiteko 
eskubidea dutela adierazteko. Gure inguruan, 
Ondarroara ailegatuko da ekimena hilaren 17an, 
16:15ean. Saturraranen elkartuko gara 15:30ean, 
eta oinez Ondarroara abiatuko gara. Animatu! 

Sare 

Hasi gara EUSKARALDIA egiten!
1.087 norbanakok

100 entitatek 
eta 605 xaxatzailek eman dugu izena 

EUSKARA gehiago egin eta entzuteko.

11 egun dauzkagu:
     Txapa paparrean jarri eta euskara gehiago egiteko. 

     Gure hizkuntza ohituren gainean gogoeta egin eta baten bat aldatzeko gai garen ikusteko. 

  
Eta 11 egun dauzkagu, 11 IKASTEKO!  jolas-lehiaketarekin    
Elgoibarko euskalgintzaren gainean zenbat dakigun ikusteko.
  Egunero 11 galdera, 11:00etatik 23:00etara, barren.eus-en! 

  Irabazleak 11 lagunentzako erregalu-plana jasoko du! 

Etxebizitzaren gaia lantzeko hitzaldia 
antolatu du EH Bilduk maiatzaren 21erako

Elgoibarko EH Bilduk Etxebizitza ez da jolasa izeneko 
hitzaldia antolatu du maiatzaren 21erako. Xabi Astiga-
rraga legebiltzarkideak emango du saioa, eta herritarrek 
etxebizitza duin bat edukitzeko duten eskubidea izango 
da berbaldiaren muina. Bilgunean izango da hitzaldia, 
19:00etatik aurrera. 

Elgoibar Ikastolak nazioarteko bi elkarlanerako 
proiektu hartu ditu asteon: Erasmus+ eta Herri 
Txikiak, Hizkuntza Handiak, eta horien baitan Bre-
tainia, Martinika eta Istanbulgo ikasle eta irakasle 
talde bat izan da egunotan Elgoibarren (astelehe-
nera arte izango dira gurean batzuk).  Hezkun-
tza, kultura eta hizkuntza aberastea dute helbu-
ru bi programa horiek. Erasmus + programaren 
barruan, adibidez, permakultura lantzen ibili dira 
DBHko hirugarren mailako ikasleak azken 15 hi-
labeteetan, eta Herri txikiak, Hizkuntza Handiak 
programan, hizkuntza gutxituen inguruko lanketa 
egin dute DBHko bigarren mailako ikasleek, eta 
elkartrukeak euren lana nazioartek testuinguruan 
kokatzeko aukera eman die, Elgoibarko Ikastola-
ren esanetan. 

 Bretainiako Diwan eskola-sareko 30 ikasle eta 
hiru irakasle, Martinikako Gérard Café Collègeko bi 
ikasle eta bi irakasle eta Istanbulgo Andolu Lise-
siko zortzi ikasle eta bi irakasle dira elkartrukean 
etorri direnak.

Bretainiako, Martinikako eta 
Istanbulgo ikasleak 

Elgoibarren dira egunotan

Zientzia Azokaren laugarren edizioa egingo 
dute bihar, Sigmako probalekuan. Orain 
arteko hiru edizioak Lekuederren egin 

dituzte, baina gune hori txiki gelditu zaie an-
tolatzaileei, eta gainera, konturatu dira erabili 
dituzten karpek ez dutela barruko gailu elektro-
nikoak babesteko behar beste berme ematen. 
Leku aldaketak lana handitu du, eta horregatik 
Sigmako aparkalekua itxita egongo da maiatza-
ren 19ra arte. 

Tailer eta postuak

Eragile desberdinek hartuko dute parte, eta 
bakoitzak bere postua izango du. Eskoletan egi-
niko steam proiektuak aurkeztuko dituzte ikas-
leek, eta horrez gain, hainbat esperimentutan 
parte hartzeko aukera izango dute HHtik DBHra 
arteko ikasleek. Aurrez eman beharko da izena, 
aurten ez delako egunean bertan izena ematerik 
izango. 

Zientzia azoka egingo 
dute bihar Elgoibarren, 
Sigmako probalekuan

Ibai gaineko 
pasabidea jarrita, 

itxura hartzen hasi da 
Urazandiko zubia

Urazandiko zubia berritzeko lanak aurre-
ra doaz. Zapatu goizean jarri zuten ibai 
gaineko pasabidea, garabi erraldoi baten 

laguntzarekin. Goizean goizetik ikusmin han-
dia sortu zuten lanek eta jende ugari bildu zen 
ikustera. 07:00etarako itxi zuten errepide nagu-
sia, eta eguerdiko hamabiak bueltan jarri zuten 
lehenengo pieza bere lekuan. 36 bat tonako za-
tia zen, King Kong eraikinetik zubi erdirainokoa. 
Eta osatu zituzten gero eguneko lanak, beste 
horrenbesteko pieza bat jarrita, zubiaren beste 
muturretik.

20:00ak arte itxita izan zuten errepide nagu-
sia, segurtasunagatik. Tarte horretan Donostiatik 
zetorren trafikoa herri barrutik desbideratu zu-
ten, eta Bilbotik zetorren trafikoa, berriz, Ura-
zanditik barrena. Ibilgailu handiak, hori bai, izan 
kamioiak eta autobusak herri barrutik ibili ziren, 
Olaso industrialdetik sartuta kamioiak eta Sigma 
zubitik sartuta autobusak. Autobus zerbitzuari 
ere eragin zioten obrek.

5295 da Batxilergoko bigarren 
mailako ikasleen errifa sariduna

Elgoibar BH Institutuko Batxilergoko biga-
rren mailako ikasleek errifak saldu zituzten 
ikas-bidaiarako dirua lortzeko, eta eman dute 
zozketaren emaitzaren berri. 5295 da zenba-
ki saritua, eta irabazleak ekainaren 2a arteko 
epea du orain txartel saritua aurkezteko. Or-
durako sariduna agertuko ez balitz, ordezko 
zenbakia ere prest dute ikasleek: 2682. Ira-
bazleak whatsapp bidez jarri behar du antola-
tzaileekin harremanetan,  688 742 995 zenba-
kira idatzita. Saria: bi lagunentzako bazkaria 
Belaustegin.

Saguzar habiak eta intsektuen hotela 
egiteko tailerra, Lizagasarren 

Morkaiko Mendizaleen Elkarteak, Elgoibarko 
Baso Biziak elkarteak eta Elgoibarko Izarraren 
Atxutxiamaikak saguzar habiak eta intsektuen 
hotela egiteko tailerra antolatu dute domekarako 
(Maiatzak, 18), elkarlanean eta Udalaren lagun-
tzarekin garatzen duten Gure natura ezagutzen 
egitasmoaren barruan. Lizagasarren izango da 
tailerra eta Asier Lizarraldek gidatuko du. Anto-
latzaileek aurreratu dute mokadua ere emango 
dutela domekan parte-hartzaileentzat eta egun 
horretan sortzen dituzten habi eta hotelak ekai-
naren 1ean jarriko dituztela, elkarlanean, Sar-
goaten. 

Tailerrean nahi duen orok parte hartu ahal 
izango du, doan, baina aurrez izena emanda. 
Izena emateko epea maiatzaren 13an zabaldu 
zuten. Elgoibarko Izarraren webgunean gaiari 
dagokion albistean sartuta iritsiko zarete linkera: 
www.elgoibarkoizarra.eus. 

Maskulinitatea lantzeko 
tailerra antolatu dute 

Elgoibarren 
gizonezkoentzat

Gizontasuna, kaiola emozionala izenburuko 
tailerra antolatu du Elgoibarko Berdinta-
sun Sailak maiatzaren 19rako. Tailerra 

gizonezkoentzat izango da, ON:GIZ elkarte-
koek gidatuko dute eta parte hartzeko ez dago 
aurrez izena eman beharrik. Lilan egingo dute, 
17:30etik 19:30era.

Gizontasun hegemonikoak gizon izateko 
modu bakarra eskaini izan dio tradizioz gizonari, 
baina abanikoa zabalagoa da zorionez, eta ho-
rren inguruan ariko dira tailerrean. Gizonak, gi-
zaki onak al gara?, Nola eragiten digu maskulini-
tateak? Eta berdintasunaren alde egitean, zer ari 
gara, galtzen ala irabazten?. Hiru galdera nagusi 
horien inguruan harilkatuko dute saioa. Estereo-
tipoak eta rolak, gizonen pribilegioak, isildutako 
emozioak, oskal batean atzean eraikitako pertso-
naiak, gizontasun sanoak... askorako ematen du 
gaiak. l GUKA

'Gailurretan izango gaitun' erakusketa 
eta bisita gidatua antolatu ditu 

 Haizea emakume taldeak 

Mendizale alpinista eta eskiatzaile aitzinda-
rien inguruko Gailurretan izango gaitun argaz-
ki-erakusketa eta bisita gidatua antolatu ditu 
Haizea emakume taldeak, Elgoibarko Udalaren 
Berdintasun Sailaren eta Morkaiko mendizale 
elkartearen laguntzarekin. Kultur Kafean izan-
go da erakusketa, maiatzaren 20tik 31ra, eta 
maiatzaren 24an (zapatua), bisita gidatua egin-
go dute, 18:30ean, Ana Diez de Ure erakusketa 
komisarioarekin (ele bitan). 100 urteko ibilbide 
bat egingo du hark, 1924tik 2024ra bitartekoa, 
eta mendian ere esistitu den kristalezko sabaia 
emakumeek noiz eta nola hautsi duten azalduko 
du, bai eta emakume erreferenteen inguruko ar-
gibideak eman ere.

Erakusketa Euskal Mendizale Federazioak 
sortu zuen iaz, 100. urtemugaren harira eta he-
rriz herri ibili du Ana Diez de Urek, bultzatzaile 
nagusia izan denak. Hitzaldiak ere eman izan 
ditu gai honen inguruan Ana Diez de Urek, eta 
youtuben badago Nafarroako liburutegian gazte-
leraz eman zuen bat, ikusgai.

Sanbartolomeetarako kartel ofiziala egiteko 
lehiaketa antolatu du Elgoibarko Udalak

Elgoibarko Udaleko Kultura Sailak lehiaketa 
jarri du martxan 2025eko San Bartolome jaieta-
ko kartel ofiziala aukeratzeko. 18 urtez gorakoek 
parte hartu ahal izango dute lehiaketan eta ekai-
naren 20rako aurkeztu beharko dituzte lanak, 
beranduenez 13:00etarako (Aita Agirre kulturgu-
nean). Bakoitzak gehienez bi lan aurkeztu ahal 
izango ditu.

Nahi den teknika erabili ahal izango dute ar-
tistek, baina 225 mm x 225 mm-ko neurrian edo 
proportzionalean egin beharko dituzte lanak, eta 
gutxienez 300 ppp-ko bereizmenean. Karteletan 
honako esaldi honek agertu beharko du derrigor: 
Elgoibar, San Bartolome jaiak 2025. Ezingo da 
adimen artifiziala erabili eta sari bakarra egongo 
da, 800 eurokoa.



Atzo hasi genuen Euskaraldia, herritarren hizkuntza-prak-
tikak aktibatzeko eta euskararen erabilera handitzeko arike-
ta, 11 egun iraungo dituena (maiatzaren 25era arte). Goiko 
argazkian Mendaroko hamaikakoa duzue. Dendari eta herriko 
beste zenbait zerbitzuetako arduradunekin osatu dute aurten 
hamaikakoa, eta euskararen erabilera handitzeko Euskaraldiak 
duen indarra nabarmendu dute guztiek, bere akats, muga eta 
ahalgune guztiekin; Euskaraldia bezalako ariketa sozial masi-
boak beharrezko ditugula alegia.

Juan Mugertza Sasieta jaio zenetik 125 urte 
bete dira aurten, eta urteurrenaren harira, 
kontzertu berezia emango du Elgoibarko 

Udal Musika bandak domekan. Kirolarekin zeri-
kusia duten konposizioak aukeratu dituzte kon-
tzerturako. Gorka Mujika Urainek zuzenduko du, 
eta zazpi pieza joko dituzte, J. Albisuk konpo-
satutako A mi querido amigo Juan Mugerza pie-
za tartean (Egitarau osoa, agendan). 12:30ean 
izango da kontzertua, Herriko Antzokian. 

Juan Mugertza, bizitza motza baina oparoa

Juan Muguerza Elgoibarren jaio zen 1900eko 
maiatzaren 6an, eta 36ko Gerran hil zen, 1937an 
Mungiatik gertu izandako bonbardaketa batean. 
Gazte hasi zen atletismoan, eta 17 urterekin 
1.500 eta 5.000 metroko Espainiako Txapelketak 
irabazi zituen. 1917tik 1922ra bitartean jokatu 
zituen 1.500 metroko Espainiako txapelketa guz-
tiak irabazi zituen, eta lau aldiz  izan zen 5.000 

metroetako Espainiako txapelduna. Behobia-Do-
nostia lasterketa ere irabazi zuen 1919an, laster-
keta jokatu zen estreinako edizioan, alegia. 

Nazioartean, 1920ko Anberesko Joko Olinpi-
koetan parte hartu zuen, eta 1922an atletismoa 
laga eta Afrikako Gerrara (Rifeko gerra) joan 
behar izan zuen. Afrikako gerratik itzuli zenean, 
ez zen berriro goi mailan lehiatu.

MOTZEAN 9

Juan Mugertzari eskainiko dio 
Udal Musika Bandak domekako kontzertua

Elgoibarko Museoak 
zabalduko dituzte 

domekan

Museoen Nazioarteko Egu-
na da maiatzaren 18an, eta 
horren harira Elgoibarko mu-
seoak bisitatzeko aukera egon-
go da domekan. 11:00eta-
tik 14:00etara eta 16:30etik 
19:00etara zabalik egongo 
dira Mufomi fosil eta minera-
len museoa, Hezur Museoa eta 
Makina Erremintaren museoa. 
Arduradunek txanda hartzea 
gomendatu dute: 

Mufomi: 

943 741 131 / 608 416 683

Hezur Museoa:

650 353 566

Makina Erremintaren Museoa: 
688 764 476 

Hamaikakoak, Euskaraldian eragiteko prest 



10 ERRALDOIEN TOPAKETA ARGAZKITAN

Erraldoiek eta umeek bat egin zuten zapatuan Elgoibarren. Ekaitza iragarrita zegoenez, Sigmako probalekuan 
egin zuten topaketa, eta familia asko batu ziren bertan. Markinako, Bergarako, Iruñeko eta Elgoibarko erral-
doien konpartsak izan ziren protagonista, eta dultzaineroen eta Mauxitxa txarangakoen doinura egin zuten 
dantza, bai erraldoiek eta baita bertaratu ziren herritarrek ere.  barren.eus

! l Ainhoa Andonegi

HANDIEN ETA TXIKIEN TOPAKETA

Leftovers. 12:30ean, Kalebarren plazan ...................................................................................................

12 ERREPORTAJEA

EME EGUNA, HERRIKO MUSIKARIEN PLAZA
EME egunaren laugarren edizioa antolatu du biharko (maiatzak 17) Elgoibarko Musikarien Elkarteak, Udalaren 
eta Ilunpe, Malape eta Tantaka tabernen babesarekin eta Gabi, Lanbroa eta Sua tabernen laguntzarekin.  Ur-
teroko osagaiak izango ditu EME egunak, baina beti bezain berria izango da, bizirik dagoen Elgoibarko musika 
eszenaren erakusleiho izateko sortu zuten neurrian. Kalebarren plazan (euria egingo balu Aita Agirre Kultur-
guneko atarian) hasiko dute egitaraua, Leftovers eta 90 MEM taldeen kontzertuekin, eta Maalan borobilduko 
dute eguna, bazkariarekin, beste sei talderen kontzertuekin eta musikari askoren artean onduko duten Bertsio 
Festarekin.

! Ainara Argoitia   l Elgoibarko Musikarien Elkartea / Barren

Gorka Camposek eta Arima Beltza eta Big Band Experiencen 
ibilitako Iñigo Araujok sortu zuten proiektua, baina hirugarren 
lagun bat izan dute ia hasieratik perkusioan, Biken Larrañaga 
bergararra, Bergarako Udal Musika Bandako kidea eta Lemak, 
Wawe eta Ase proiektuetan dabilena. 

Beste talde batzuen bertsioak egiten dituzte, rock eta folk 
estilokoak bereziki. Red Hot Chili Peppers, Depeche Mode, John 
Lennon, U2, eta Pearl Jam modukoen kantuak interpretatuko 
dituzte, bai eta horren maistream ez diren Neutral Milk Hotel, 
Franz Ferdinand eta Arctic Monkeys modukoenak ere. Otsai-
la-martxoan bost zuzeneko emanda, motorrak berotuta datoz.

Pedro Muguruzako eskoletan entseatzen duten 
herriko musikarien lanaz gozatzeko aukera 
emango du aurten ere EME Egunak, bihar. 

Gaur egun, hamasei bat proiektutako lagunak ba-
tzen dira Elgoibarko Udalak egokitutako lokal horie-
tan eta, beraz, herriko musikarien artean aliantzak 
eta sinergiak sortzeko espazio aproposa bihurtu da 
garai batean eskola zen eraikina. Eta, hain zuzen 

ere, aberastasun horren emaitza izango da biharko 
jai eguna ere, Iban Urizar eta Patxi Zabaletaren 
esanetan. Urtero entsegu-lokal batekoei egokitzen 
zaie EME egunaren ardura hartzea, eta aurten 
haien txanda da. Aurreratu dute herriko zortzi tal-
de igoko direla bihar oholtzara, eta egunari mere-
zi duen amaiera emateko, nahasian arituko direla 
gero musikariak, txandaka, Bertsio Festan. 



90MEM. 13:20an, Kalebarren plazan ......................................

Oier Gurrutxaga elgoibartarraren bakarkako proiektua da 
90 MEM. 90eko hamarkadako euskarazko heavy metal kantuak 
interpretatuko ditu Gurrutxagak, eta horri dagokio 90 zenba-
kia eta egingo duen memoria ariketari MEM abizena. Biharkoa 
estreinako kontzertua izango du eta sanbartolomeetan Jon&-
Sugramas taldearen hasierako artista gisa arituko da. Bakarrik 
igoko da oholtzara Gurrutxaga, baina ezagutzen duenak badaki 
ez duela lagunik behar oholtza betetzeko. Hiru anplifikadore 
eta adimen artifiziala izango ditu lagun proiektu honetan. Aho-
tsa eta gitarra jarriko ditu berak. 

Koska euskal rockaren talde aitzindariaren bi konposito-
reek, Gabi Agirregomezkortak eta Alfonso Guillok, osatzen 
dute Gabi eta Alfon bikotea eta apenas behar duten aurkezpe-
nik gure inguruotan, konta ezin beste direlako eman dituzten 
kontzertuak. 1969tik daude Expresión Sonora taldearekin ohol-
tzan eta, gaur egun, Xut taldearekin ere ari da Gabi eta Alfon, 
berriz, Alguillo eta Alkimistak taldearekin. Ahotsa eta gitarra 
akustikoa jartzen ditu Alfonsok eta gitarra elektrikoa, Gabik. 
Garai bateko rock errepertorioa plazaratuko dute, sasoiren ba-
tean beraiek sortutako abestiren bat barne.

Gabi eta Alfon. 18:40an, Maalako parkean ...........................

Oscar Gonzalezek (baxua eta ahotsa), Jokin Zubillagak (ba-
teria eta ahotsa) eta Expresión Sonora eta Koska rock talde 
aitzindarien sortzaile den Gabi Agirregomezkortak (gitarra eta 
ahotsa) osatzen dute Xut taldea. Rock eta blues klasikoaren 
abesti ezagunak jotzen dituzte, besteak beste Fletwood Mac, 
Bad Company, Joe Cocker eta Dire Straitsenak, eta bihar ere 
ildo hori mantenduko dute, baina kantu berriak ere joko dituz-
tela aurreratu du Gabik.

Xut. 19:20an, Maalako parkean................................................. 

Dani & the Sotos taldeak nabarmen aldatu du bere estilo 
musikala. Hasieran, soinu tradizionalagoagatik zen ezaguna,  
baina, taldeko abeslari nagusia aldatu zutenetik, taldeak post-
punk melodikoagoa egiten du. Taldekideen iritziz, aldaketa ho-
rrek aukera eman die musikaren testura eta emozio berriak 
esploratzeko, post-punkaren energia gordina melodia hunkiga-
rriagoekin konbinatuta. Taldetik jakinarazi dute beste abeslari 
baten bila ari direla. 

Dani & The Sotos. 20:00etan, Maalako parkean ..................

 Elgoibarko, Azkoitiko eta Bergarako zazpi lagunek osatzen 
dute Kitziki taldea eta iazko martxoan Azkoitin estreinako kon-
tzertua eman zutenetik plazaz plaza dabiltza. Sortu zeneko 
estiloari lehial zaio taldea. Erromeria estiloko musika egiten 
dute, eta euskal talde ezagunen abestien bertsioak jotzen di-
tuzte. EME egunera kantu berriekin datozela aurreratu dute 
taldekideek eta hasierako formazio hartatik aldaketaren bat 
igarriko dela, instrumentuak aldatu dituztelako bi taldekidek. 

Kitziki. 20:40an, Maalako parkean ...........................................

JON ZABALA (EHUN KILO)

90eko hamarkadan, euskarazko heavy metala indar 
handia hartzen ari zen garaian, sortu zuten Ehun 
Kilo taldea. Urtebetera kaleratu zuten estreinako 
maketa, eta bi disko argitaratu ondoren,  1997an 
desegin zuten taldea, Elgoibarko Gaztetxean eman 
zuten azken kontzertuarekin. Hogei urte geroago, 
2017an, berriro itzuli ziren, Hatortxu Rock jaialdian 
jotzeko, eta hiruzpalau kontzertu eman zituzten 
gero, azkena 2023an, Eibarren. Bihar, Maalako par-
kean ariko dira, 21:20tik aurrera. 

Berriro bueltan da Ehun Kilo, baina partaide berrie-
kin. Zeintzuk osatzen duzue taldea? 

Bost izango gara orain ere, baina hasierako 
talde hartako Jabi Bergararen (gitarra) eta Kami-
lo Fernandezen (bateria) partez, Patxi Zabaleta 
(gitarra) eta Iñigo Barrenetxea (bateria) batuko 
zaizkigu. Hasi berriak dira biak musikaren mun-
duan eta aukera bat eman nahi izan diegu, as-
pertuta egongo direlakoan (kar-kar). Broma da. 
Proposatu genien taldera batzea eta, ezetz esa-
ten ez dakitenez, bihar gurekin arituko dira. Tal-
dea osatuko dugun beste hirurak hasierako talde 
hartakoak gara: Jon Iturrino (gitarra), Kristian 
Etxabe (baxua) eta ni, Jon Zabala (ahotsa).

Azken kontzertua iragarri zenuten, baina bueltan 
zatozte. Zein izan da arrazoi nagusia? 

Abadiñoko Kova Live jaialditik egin ziguten pro-
posamenak berotu gintuen. Beti bezala, eta alfer 
batzuk garenez, hasieran ezetza eman genien, bai-
na tematu ziren eta azkenean baietz erantzun ge-
nien. Baina Kamilo eta Jabi ez zeuden batere moti-
batuta bueltatzeko eta horregatik egin ditugu egin 

ditugun bi fitxaketak. Guk geuk baino hobeto eza-
gutzen dituzte Patxik eta Iñigok Ehun Kiloren abes-
tiak; beraz, arazorik ez. Irailaren 20rako antolatu 
dute aurten Abadiñoko Kova Live jaialdia eta egia 
esan sekulako ilusioarekin gaude han jotzeko. Bihar 
EME egunean emango dugun kontzertua laburra-
goa izango da, orduerdi batekoa. Abesti klasikoak 
joko ditugu Maalan, sei-zazpi bat, great hits-ak. 

Abadiñokoari neurria hartzeko kontzertu moduan 
ikusten al duzue biharkoa? Aurrera begira, zer 
asmo? 

Printzipioz, bai. Badira bi urte azkenekoz zu-
zenean jo genuenetik  [Eibarko sanjoanetan izan 
zen, eta Su Ta Garren aurretik jo zuten] eta 
ikusi nahi dugu nola moldatzen garen jende au-
rrean, nola defenditzen garen. Gero, zer? Ez 
dakigu. Datorrenaren arabera, ikusiko dugu.

“Abadiñoko Kova Live jaialditik 

egin ziguten proposamenak 

berotu gaitu berriro oholtzarako”

MAIALEN ARRIOLA (UFAL)

5 bat urte zituela eman zuen izena Maialen Arriolak 
Elgoibarko Inazio Bereziartua musika eskolan eta 
perkusioa aukeratu zuen gero, instrumentua auke-
ratzeko garaia iritsi zitzaionean. Egun, erdi mailako 
ikasketak egiten dihardu Donostiako kontserbato-
rioan. Sei urteko ikasketak dira, eta hiru urtean lau-
garren mailara artekoak osatu ditu. Elgoibarko Udal 
Musika Bandako kide ere bada, ofizialki abendutik, 
nahiz badaramatzan bandakideekin bi urte entse-
guetan eta kontzertuak ematen. EME egunean, be-
rriz, Kitziki taldearekin (20:40) eta Ufal taldearekin 
(18:00) arituko da oholtzan eta Bertsio gauean ere 
parte hartuko du.

Aurkeztu izan dugu Kitziki, baina han ez ezik Ufalen 
ere badiharduzu. Nortzuk osatzen duzue taldea?

Bateria jotzen dut Kitzikin, baina aurretiago-
ko proiektua da Ufal, nahiz eta iaz irailean heldu 
genion serioago, Elgoibarko Musikarien Elkartean 
sartu ginenean. Oihan Goñi taldeko gitarrista 
eta ni umetatik ibili izan gara elkarrekin musi-
ka eskolan eta 6 bat urte genituenetik esaten 
genuen talde bat sortu nahi genuela nagusitan. 
Beraz, hein batean, amets bat betetzea ere izan 
da. Hala hasi ginen entseatzen. Ekain Kapana-
ga (gitarra), Elaia Etxaniz (baxua eta saxofoia) 
eta Ekain Ortueta debarra (bateria) dira taldeko 
beste hiru lagunak. Ekain Ortuetarekin Batxiler-
goan batu gara, eskolan, baina bagenekien De-
bako bandan jotzen zuela eta txarangan ere jo 
izana da gurekin. Gainerakook umetatik ezagu-
tzen dugu elkar, musika eskolatik. Irailean eman 
genuen izena EMEn. Nik aurretik ere ezagutzen 
nuen elkartea eta kide ere banintzen Kitzikirekin. 
Han sartzea bultzada handia izan da guretzat. 
Beti sentitu izan gara ondo hartuak han.

Zer motatako musika egiten duzue?
Euskal kantuen bertsioak egiten ditugu na-

gusiki, Berri Txarrak, Hertzainak, Ibil Bedi... 
eta guretzat erreferente izan diren beste talde 
batzuen kantuenak, baina gure abesti propioak 
sortzen ere hasi nahiko genuke udan. Helbururik 
ez diogu jarri taldeari, nahiz eta gutako bakoitzak 
izango dituen bere helburuak, baina momentuan 
ahal duguna egingo dugu. Musika gustuko dugu 
eta egiten dugunarekin gozatzea da gu denon 

helburu nagusia, eta ahal bada, gero, beste ba-
tzuek gozaraztea.

Estreinako kontzertua izango al duzue biharkoa?
Ez, Itziarko Burugorri ostatuan eman genuen 

estreinakoa, apirilean, baina nolabait esatearren, 
etxekoen artean. Biharkoa ezberdina izango da 
eta errespetua ere ematen digu, egia esan, El-
goibarren eta EME egunean jotzeak. Elgoibarrek 
musikari handiak ditu, guretzat erreferenteak 
direnak asko, eta eskertu nahi diogu EMEri au-
kera hau eman izana, plaza ezin hobea delako 
guretzat oholtzara ohitzeko eta ikasteko, nahiz 
bertigo pixkat ematen duen. Gazteenak izango 
garen arren, espero dugu kontzertu dezente bat 
ematea. Orduerdi bat iraungo du gureak, baina 
nik neuk Kitzikirekin ere joko dut eta Bertsio Fes-
tan ere bai, bi kantutan. 

Zeri zor dio taldeak Ufal izena?
Elgoibarri erreferentzia egiten dion izena nahi 

genuen eta akordatu ginen uholdeekin. 

Aurrera begira, zer?
Ikastola Egunean joko dugu, Maalan. Momen-

tuan hori, baina gu ari gara zuzenekoetarako  en-
tseatzen, nahiz eta ikasketekin-eta nahikoa lan 
izaten dugun astean behin entseatzeko elkartzen 
ere. Biharkoari begira, animatu nahi nituzke de-
nak Maalara eta aldi berean animatu nahi nituzke 
musika munduan saiatu nahi duten gazte guztiak 
probatzera. EMEn asko lagundu digute guri.

“Elgoibarko Musikarien Elkartean 

sartzea bultzada handia 

izan da guretzat”

ELGOIBAR, MENDIZ MENDI

Ekaitzaren mehatxupean joan zen Morkaiko Eguna zapatuan, baina azkenean ia amaierara arte ateri eutsi zion. 
640 bat lagunek hartu zuten parte guztira, batzuek itzuli handia eginez, eta beste askok itzulitxoa, familian. 
Umeek ere pozik jaso zituzten Finalista Eguneko dominak, eta asko izan ziren elizpean bazkaldu zutenak ere. 
Orriotan bildu ditugu zapatuko hainbat momentu. Argazki gehiago eta bideoa: barren.eus

! Ainhoa Andonegi  l Asier Orbea 



MORKAIKOREN EGUNA ARGAZKITAN 17



18 MORKAIKOREN EGUNA ARGAZKITAN



MORKAIKOREN EGUNA ARGAZKITAN 19



20 KULTURA
Saltsan ibilli: Saltsa guztixetan sartuta ibiltzen dok gure semia! 

Eztok, ez, geldik egotekua! Saltsa guztixetako perrejilla dok hori.

Osagai guztiak zituen ikuskizun handia iza-
teko eta halaxe izan zen Elgoibarko Udal 
Musika Bandak, Jon Gurrutxaga, Patxi 

Zabaleta eta Andoni Mujika musikariek lagundu-
ta, barikuan Mendaron eman zuen Queen gaua 
kontzertua. Puntu beltz bakarra eguraldiak jarri 
zezakeen, euria egin zuelako egun osoan, bai-
na kontzertua hasterako atertu zuen eta ez zen 
aterkirik behar izan, harik eta amaitu zuten arte. 
Bideoa: barren.eus

I want it all kantuarekin hasi zuten kontzer-
tua. Haren jarraian etorri ziren talde britainiarra-
ren beste dozenatik gora kantu ezagun, hamasei 
zerrendakoak eta propinako beste bi, bigarren-
goz: Tie your mother down eta Don't stop me 
now. Bukaeran, Jon Gurrutxagak eskerrak eman 
zizkien Mesa 7koei, bai eta Uztargi tabernakoei, 

Galle-tiak gozotegikoei eta Gararock taldekoei 
ere, baina bereziki eskertu zuen Julian Segun-
doren ekimena eta lana. Musikari guztiek Aspa-
nogiren zapi laranjak jantzita bukatu zuten kon-
tzertua eta probestu zuen aukera Gurrutxagak 
uztailean Mendaron egingo duten garagardo azo-
kara dei egiteko. 

Aurreikuspen guztiak bete ditu Queen Gauak

'Miñan' antzezlana taularatuko du Artedramak domekan, hilaren 18an, Mendaron

Migrazio-abentura baten kronika latza du oinarrian Miñan an-
tzezlanak. Anaia txikiaren bila irten, eta nahi barik, Europaraino 
iritsi zen Ibrahima Balde, bidean gosea, egarria, tortura, eskla-
botza, arrazismoa eta beste hainbat miseria jasanda. Ibrahimari 
entzun eta haren ahozko jarioa errespetatuz idatzi zuen Amets 
Arzallusek Miñan liburua eta liburu horri lehial izan zaizkio Arte-
dramakoak obra honetan. 

San Agustin kulturgunean emango dute domekan, hilaren 
18an, 18:00etan. Sarrerak salgai daude: mendarobirtuala.eus 
webgunean eta Morroskillo dendan, 8 euroan. 

Maiatzaren 23an eta 24an musika elektro-
nikoa maite dutenen gune bihurtuko da 
Mendaron Santa Kurutzeko parkea, han 

ospatuko baitute, naturaren erdian eta herrigu-
netik aldenduta, Alternative Forest jaialdia. El-
goibarko Alternative Division elkarte kulturalak 
antolatu du, Mendaroko Udalaren laguntzarekin, 
eta bi egunetan hamahiru DJ ariko dira bertan 
house, electro eta techno musika jartzen. Ba-
rikuan, maiatzaren 23an, 18:00etan zabalduko 
dute jai-gunea eta goizaldeko bostetan itxi, eta 
biharamunean, 16:00etatik goizaldeko seirak 
arte ariko dira musika jartzen.  

Joan-etorrietarako furgonetak jarriko dituzte 
bi egunetan Mendarotik bertatik: jaialdia has-
ten den ordutik 00:00etara, zerbitzu osoan, igo 
nahiz jaisteko alegia, eta gauerditik 06:00ak 
arte, Santa Kurutzetik herrira jaisteko bakarrik. 
Autobuserako txartela jaialdirako sarreran sar-

tuta dago. Sarrerak, berriz, Interneten nahiz 
ondorengo establezimenduetan daude salgai: 
Martin tabernan (Ermua); Bodega Eibarren (Ei-
bar), Mahatsen (Elgoibar), Morroskillon (Menda-
ro) eta Buruzurin (Deba). Antolatzaileek jakina-
razi dute karpa jarriko dutela Santa Kurutzen eta 
Foodtruck zerbitzua ere egongo dela. Era berean, 
zapatuan, 11:00etatik 14:00etara, disko azoka 
ere jarriko dute Mendaron, frontoian.

Alternative Forest jaialdia hartuko du Mendarok 
maiatzeko laugarren asteburuan 

Atzeratu egin dute Kattalin Minerren 
eta Jule Goikoetxearen hitzaldia

Maiatzaren 31n aurkeztuko dute 
Kilometroetako bideoklipa, 

Ikastolaren Egunean

Zergatik eta zertarako euskaldun? zikloa ixteko 
hitzaldia eman behar zuten Jule Goikoetxeak eta 
Kattalin Minerrek maiatzaren 22an, baina atzeratu 
egingo dutela jakinarazi dute antolatzaileek, El-
goibarko Izarrak eta Elgoibarko Udalak. Udalaren 
maiatzeko kultur gidan maiatzaren 22an izango 
zela bazetorren ere, udazkenean emango dute 
Euskal estatu feminista euskaratik ere begiratuta 
hitzaldia, baina data zehatza aurrerago zehaztuko 
dute antolatzaileek. 

Jone Arriola elgoibartarrak zuzendu zuen Ki-
lometroetako bidekliparen grabazioa, eta Ander 
Mujika Ikastolako gurasoak lan egiten duen Kul-
turAZ kooperatibak grabatu zituen irudiak. 150 
pertsona inguruk parte hartu zuten, gehienak 
helduak fokua haiengan jarri dutelako arduradu-
nek. Bideoklipa maiatzaren 31n aurkeztuko dute, 
Ikastola Egunaren barruan. Egun osoko egitaraua 
prestatu dute egun horretarako, eta bideoklipa 
19:00etan aurkeztuko dute, Maalako parkean. 

Arkeologiari buruzko hiru hitzalditako zikloa 
antolatu dute Mendaron EHUk eta Suharri kultur 
elkarteak Udalaren laguntzarekin, eta gaur izango 
da zikloko lehenengo hitzaldia, 19:00etan, udal-
batza aretoan. Mattin Aiestaran izango da gaurko 
gonbidatua (Tolosa, Gipuzkoa, 1991), Irulegiko 
aztarnategiaren zuzendaria 2017. urtetik. Bidaia 
arkeologiko bat Baskoien mundura: Irulegiko he-
rrixkatik da emango duen hitzaldiaren izenburua.

Mattin Aiestaran doktoretza aurreko ikertzailea 
da Euskal Herriko Unibertsitateko GIZAPRE His-
toriaurreko Ikerketa Taldean. Gerra Sertoriarrak 
(K.a. 82 - K.a. 72) izenez ezagutzen diren gerra 
zibilek Euskal Herrian izan zuten eraginaz. Ge-
rra sektoriarrak Iberiar Penintsulan gertatu ziren, 

baina bereziki bortitzak izan ziren Ebro ibarrean, 
eta horren ondorioz herri indigena ugari suntsitu 
ziren, horien artean, Irulegi. Gerra horietan, erro-
matar jatorriko herriak bi bandotan banatu ziren, 
eta indigenak haietako baten alde egitera behartu 
zituzten, kontrako bandoaren errepresalien men-
de jarriz. Gerra sektoriarren ondorioz, sortu zen 
esaterako Pompaelo (gaur, Iruña). Ponpeiok sortu 
zuen, guda hura irabazi zuten optimate aristokra-
tikoen bandoaren buru izan zenak.

210.000 euro jasoko ditu Elgoibarko Izarrak 
Elgoibarko Udaletik, iaz baino 12.000 euro gutxiago

Elgoibarko Udalak 210.000 euroko laguntza 
emango dio Elgoibarko Izarra  Euskaltza-
leon Topagunea elkarteari  aurtengorako, 

euskararen erabilera sustatzeko ekintzak eta 
haurrentzako aisia hezitzaileko egitasmoa finan-
tzatzeko. Aurreko urteetan bezala, dirulaguntza 
hori bi sailetatik bideratuko du Udalak: Euskara 
Sailetik 130.000 euro eta Gazteria eta Hezkuntza 
Sailetik 80.000 euro.

Eguaztenean sinatu zuten lankidetza-hitzar-
mena Maialen Gurrutxaga Elgoibarko alkateak 
eta Amaia Sastre Elgoibarko Izarrako presiden-
teak, eta ekitaldian parte hartu zuten Euskara, 
Gazteria eta Hezkuntza sailetako zinegotzi Ai-
tor Iriondok eta elkarteko dinamizatzaile Imanol 
Larrañagak.

Diruz lagunduko dituztenak

Euskara Sailetik 62.500 euro jasoko ditu El-
goibarko Izarrak Barren eta barren.eus proiek-
tuetarako, eta 31.000 euro, familia transmisioko 
ekintzetarako, Berbazulo saioetarako eta Ter-
tuliak ekimenerako. Euskararekiko sentsibiliza-
zioa-erabilera sustatzeko, berriz, 35.000 euro 

emango dizkio Udalak elkarteari eta Eguberrieta-
ko Bertso jaialdirako 1.500 euro.

Gazteria eta Hezkuntza Sailetik 30.000 eu-
roko laguntza jasoko du elkarteak oporraldiak  
(udaberria, uda, negua) egitasmorako. Fami-
lia programarako, berriz, 19.000 euro jasoko 
ditu, 7.000 euro Jolasaren asterako, 8.500 euro 
Gaba Beltza antolatzeko, 7.500 euro Olentze-
ro eta Mari Domingiren kalejirarako eta 8.000 
euro haur eta gurasoen artean euskara susta-
tzeko.

Mattin Aiestaranek, Irulegiko 
aztarnategiaren zuzendariak, hasiko du 

gaur Mendaron arkeologia zikloa

Bakarkako Gipuzkoako 
xake txapelketa azkarra jo-
katu zuten domekan Elgoi-
barko Xake Taldearen egoi-
tzan. Bost segundoz luza 
zitezkeen ordu laurdeneko 
partidak jokatu zituzten lu-
rralde osotik etorritako 45 
xakelarik. Oier Sarasketa 
Irastortza (Zumaia, 2010) 
gazteak irabazi zuen txa-
pelketa. 15 urte besterik ez 
dituen arren, zumaiarrak 
2.190 puntu ditu elo eba-
luazioa-sisteman, bigarren altuena domekan 
lehiatu zirenen artean. Zazpi erronda jokatu 
ostean, 6,5 puntu batu zituen Sarasketak, eta 
berak eskuratu zuen titulua, iaz txapeldunor-
de izan eta gero. 

Gros Xake taldeko Dani Odriozola Coscolin 
geratu zen txapeldunorde, sei punturekin. Alebin 
mailan Espainiako txapeldun izan ostean, nagu-
sien artean ere emaitza onak lortzen ari da Odrio-
zola, 13 urteko donostiarra. Javier Dominguezen-
tzat izan zen hirugarren postua, 5,5 punturekin.

Senior, jubenil 
eta kadete mai-
letako Euskal 

Kopako finalak joka-
tu zituzten domekan 
Zarautzen, eta senior 
mailako emakumez-
koenean lehiatu zen 
Sanloko Malape Ta-
berna taldea. Elgoi-
bartarrek Loiuko C.D. 
Urdaneta taldea izan 
zuten aurkari finalean, 
eta parekotasun handiko partida jokatu zuten. 
28nako berdinketarekin amaitu zen arauzko 
denbora, eta luzapenean 5 eta 2 gailendu zi-
ren Malapekoak. Hala, 33-30 izan zen azken 
emaitza. June Zubiaurre izan zen taldeko go-
leatzaile nagusia, hamar gol sartuta. Nahia 
Urbiolak sei sartu zituen eta lau gol Maialen 
Alonsok. Urdanetan Ines Lejarreta nabarmen-

du zen, hamalau golekin. Malapek denboraldi 
hasieran lortu zuen Euskal Koparako finala jo-
katzeko sailkatzea, artean liga txapelketa hasi 
gabe zegoenean, irailean. Barakaldoko Zuazo 
taldea kanporatu zuten finalerdian. Hortaz, liga 
amaitu arte itxaron behar izan dute finala jo-
katzeko. Orain, Gipuzkoako Kopan lehiatzen ari 
dira Malape eta Alcorta.

Malapek Euskal Kopa irabazi du, 
finalean Urdanetari luzapenean irabazita 

Oier Sarasketak irabazi du 
Elgoibarren jokatutako Gipuzkoako xake txapelketa azkarra



24 KIROLA

Emakumezkoen Haundi taldeak Ligako azken 
partida jokatuko du zapatuan Mintxetan, 
15:30ean, Tolosaren aurka. Oraindik ez 

dago argi bi edo hiru taldek galduko duten maila. 
Hortaz, badaezpada, azken aurreko hirugarren 
postuan ez amaitzeko lehia horretan arituko dira 
lau talde azken jardunaldian: Elgoibar, Ostadar, 
Hernani eta Irauli Bosteko. Haundik bere partida 
galdu eta beste hirurek irabaziz gero geratuko 
litzake azken hirugarren C.D. Elgoibar. Zalantza 
guztiak uxatzeko, eta denboraldiari amaiera on 
bat emateko, garaipena nahi dute. 

Emakumezkoen partidaren ostean jokatu-
ko du gizonezkoen Haundi taldeak Donostiako 
Vasconiaren aurkako partida, Ligako azkenau-
rrekoa. 18:30ean hasiko da neurketa. Haundik 
garaipen garrantzitsua lortu zuen joan zen bari-
kuan, Mintxetan, Oiartzuni 2-1 irabazita. Mailari 
eusteko borrokan urrearen balioa izan dezaketen 

hiru puntu batu zituzten, eta ospatu ere halaxe 
egin zuten Borja Rochak entrenatutako jokalariek 
(irudian). 

Azken jardunaldian Real Union B taldearen 
aurka jokatuko du Haundik Irunen, eta honen-
bestez, azken partidara etxeko lanak eginda iris-
tea komeni zaie. 

Mailari eusteko hil ala biziko partidak bihar, 
Mintxetan

Egokran taldeko bi judoka igo dira podiumera Legazpiko nazioarteko torneoan

Legazpiko IV. Nazioarteko Torneoa jokatu 
zuten joan zen asteburuan, eta emaitza onak 
lortu zituzten Egokran taldeko bi judokek. Edith 
Garate 57 kiloz azpikoen kategorian lehiatu zen 
eta txapeldunorde gelditu zen Lasarte taldeko 
Iraia Diezen atzetik. Joane Unamuno 70 kiloz 
gorakoetan lehiatu zen eta hirugarren postuan 
sailkatu zen. San Ignacio taldeko Naroa Delgado 
gailendu zen kategoria horretan.

Alebin mailako igerilariek Eibarren amaitu dute denboraldia

Alebin Ligako zazpigarren eta azken jadunaldia 
jokatu zuten asteburuan Eibarren, eta maila onean 
aritu ziren Elgoibar Igeriketa Taldeko gaztetxoak. 
Igeriketa proben denboraldia amaitu duten arren, bi 
ekintza prestatzen dihardute orain igeriketa talde-
koek. Batetik, maiatzaren 24rako antolatuko duten 
Igeriketa Eguna; eta, bestetik, ekainaren 14an egi-
tekoak diren Elgoibarko Akuatloiaren bigarren eki-
taldia. Batean zein bestean parte hartzera animatu 
dituzte herriko gaztetxoak.



Kilometro bertikalen denboraldia sasoi onean hasi du Ainhoa Lendine-
zek. Asturiasen lehiatu zen lehenik, Llampaceseko igoera bertikalean, eta, 
hirugarren postua eskuratu zuen. Aloñako Igoeraren baitan jokatu zuten 
Arranoaitzerako igoeran ere podiumeko hirugarren kaxoira igo zen. Joan 
zen asteburuan, berriz, bederatzigarren postua lortu zuen Transvulcania 
igoera bertikalean. Munduko mendiko korrikalari onenak Las Palmasen bil-
du ziren (Kanaria uharteak, Espainia), proba entzutetsuan parte hartzeko. 

 KIROLA 25

Olinpiar modalitateko Euskadiko Boxeo 
Txapelketako finalak jokatuko dituzte El-
goibarren bihar. Guztira 23 final jokatuko 

dituzte, 17:00etatik aurrera (16:30ean zabaldu-
ko dituzte ateak eta 15:00etan egingo dituzte 
pisaketak). Pisu arinenetako boxeolariak igoko 
dira lehenengo ringera, 48 kilokoak, eta 92 ki-
loz gorakoen borrokaldiarekin amaituko dute 
txapelketa. Boxeo olinpikoan hiru minutuko hiru 
asaltotara jokatzen dituzte borrokaldiak (Bi mi-
nutukoak emakumeek). Lau borrokaldi emaku-
mezkoen arteko finalak izango dira eta Sorabox 
taldeko ordezkaria izango da horietako bat, Ines 
Estevez bizkaitarra. Maria Nopor arabarra izango 
du aurkari 54 kiloz azpikoen kategorian. Sorabo-
xeko beste boxeolari bat ere ailegatu da finalera, 

Mohcine El Kabouri soraluzearra. Euli kategorian 
(51 kilo) lehiatuko da eta Urko Seoane izango du 
aurkari, eguneko bigarren borrokaldian. Sarrerak 
15 euroan eskura daitezke aurre-salmentan. In-
teresatuek 676 866 922 telefono zenbakira dei-
tuta eros ditzakete sarrerak. Egunean bertan 20 
euroan salduko dituzte.

Amateur mailako euskal boxeolari onenak 
lehiatuko dira bihar Elgoibarren 

Ainhoa Lendinez maila onean, igoera bertikaletan



26 MERKATU TXIKIA

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Nire jabekideen komunitatean berogailu zentrala dago eta 
solairu arteko gune bat ere badago merkataritzarako erabiltzen 
dena. Hor sekula ez dute berogailurik izan hasieran eraikina ho-
rrela itxuratu zutelako. Eraikinaren dokumentazioak dio etorkizu-
nean zerbitzu hori jaso nahi izanez gero, eskubidea dutela horre-
tarako eta nola ordaindu ere adierazten du. Azken bileran solairu 
artekoak esan zuen berogailu zentrala jarri nahi duela. Jakin nahi 
nuke solairu arteko jabeak urteotan galdararen mantenuan sor-
tutako gastuak zein orain dela hiru urte jarritako galdara berria 
ordaindu beharko dituen.

Nire ustez, energia horniduraren instalazio berriei buruz legeak diona 
hartu beharko litzateke kontuan. Legearen arabera, gerora telekomunikazio 
edo energia horniduretan sartzea eskatuz gero eta horretarako azpiegitura 
berriak edo aurrez jarritakoetan egindako egokitzapenak baliatu behar ba-
dira, baimena eman ahal izango zaie, beti ere dagokien kopurua ordainduz 
gero eta modu egokian eguneratuta legezko interesak gehituz. Legeak ez 
du aurrekoen mantenu eta zaintza gastuei buruzko ezer jasotzen zerbitzu 
hortaz baliatzen ari direnen beharrerako baitira. Beraz, gastuok ez dute 
eraginik izango instalazio honen erabilerarekin bat egin berri duen jabea-
rengan.

Aholkua: Nire iritziz, solairu arteko jabeak legeak ezarritako 
estatutu baimena erabili ahal izango du. Baina galdara berriaren 
kostua ordaindu beharko du dagokion proportzioa kontutan hartuz 
eta azken hiru urteetako (jarri zutenetik) urteroko legezko intere-
sa gehituz. Baina ez ditu aurreko urteetako mantenu eta zaintza 
gastuak ordaindu beharko.

AHOLKULARI KOLABORATZAILEA
San Bartolome, 2

LANA
Eskaintza
Egur arte tailerrean umeei udan 
margo tailerrak emateko pertso-
nak behar ditugu. Ekaineko eta 
uztaileko aste solteak izango dira, 
astelehenetik ostiralera, goizez. Bi-
dali zure CV egurarte@gmail.com 
helbidera!  

Pertsona euskaldun bat behar 
dut bi ume zaintzeko. 07:30etik 
09:00etara. 620 559 907

Eskaerak
14:00etatik aurrera umeak edo 
adinekoak zaintzeko prest nago. 
Esperientzia eta titulu soziosanita-
rioa ditut. 632 893 515

Adinekoak zaintzeko eta etxeko la-
nak egiteko prest nago. Urteetako 
esperientzia. 631 443 602

Lan bila nabil. Soldadore moduan 
esperientzia dut, baita gidari lane-
tan ere. Adinekoak zaintzeko ere 
prest nago. 643 946 364

Lan bila nabil. Garbiketa lanetan 
eta adinekoak zaintzen urteetako 
esperientzia daukat. 643 246 389

Gizonezkoa eskaintzen da adine-
koak zaintzeko, orduka edo etxe-
ko langile moduan. Titulua daukat. 
603 727 067 

Adinekoak zaintzeko eta etxeko 
lanak egiteko prest nago, orduka 
edo etxeko langile moduan. Titu-
lua daukat, esperientzia ere bai eta 
paperak legez. 631 418 130

ETXEBIZITZAK
Etxea alokairuan, Sigman. 2 loge-
la, egongela eta sukalde handia. 
Berogailua gasarekin. Lehen solai-
rua. 686 246 662 - 630 671 584

KINTOAK
Sigma auzokoen bazkaria, uztaila-
ren 25ean, Sigmako frontoian. 50€ 
sartu behar dira Laboral Kutxan, 
izen-abizenak zehaztuta, uztai-
laren 11rako. ES80 3035 0007 21 
0071146324 

1960an jaiotakoen kinto bazkaria, 
ekainaren 7an. 12:00etan argaz-
kia aterako dute Zubi Ondo elkar-
tean eta luntxa egingo dute ber-
tan. 15:00etan bazkaria Sigman, 
dantzaldiarekin. 65 euro ordaindu 
behar dira, maiatzaren 24rako, La-
boral Kutxan, izen-abizenak zehaz-
tuta. ES3035 0007 2300 7113 8822  
 
75 urte betetzen dituzten elgoibar-
tarren bazkaria, maiatzaren 17an. 
14:00etan argazkia Kalegoen pla-
zan, eta 14:30ean bazkaria, Sig-
man. 85 euro ordaindu behar dira, 
maiatzaren 12rako, Kutxako kontu 
honetan: ES90 2095 5036 5091 
2522 6530
686 344 252 (Santi) 
664 169 402 (Jose Antonio)

1947an jaiotakoen kinto ospaki-
zuna maiatzaren 31n. 13:00etan 
kalegoen plazan elkartuko dira 
taldeko argazkia ateratzeko, eta 
14:45ean izango da bazkaria Sig-
man. Interesatuek 70€ sartu behar 
dituzte kontu honetan, izen-abize-
nak zehaztuta, maiatzaren 24rako: 
3035 0007 24 007 1063126
647 647 270 (Camilo) 
616 048 946 (Pedro) 



Zorionak, 
Asier, bihar 8 
urte beteko 
dituzulako. 
Etxekoen 
partez, muxu 
handi bat. 

Zorionak, Laia, 
bihar 8 urte 
beteko dituzu-
lako. Etxekoen 
partez, muxu 
handi bat. 

Zorionak, ama-
mi! Asko maite 
zaitugu. 

Zorionak, Teo eta Sabin! Maia-
tzaren 12an, 13 urte, eta maia-
tzaren 21ean, 16! Ondo ospatu 
zuen egunak. 

Argazkiak eguazten eguerdia (12:00ak) baino lehen ekarri 
behar dira Barreneko bulegora, barren@elgoibarkoizarra.

eus e-postara edo       688 655 658 bidalita. 

RPS 181/19

KONTSULTATEGIA

ALDAZ HORTZ KLINIKA
San Bartolome, 22 - 20870 Elgoibar

iyd@dentalaldaz.com
943 366 377

Haurdunaldian hortz bat galtzen da Haurdunaldian hortz bat galtzen da 
haur bakoitzekohaur bakoitzeko

Faltsua da. Nahiz eta komeni den jakitea haurdu-Faltsua da. Nahiz eta komeni den jakitea haurdu-
naldiaren aurretik arazorik izanez gero eta tratatu naldiaren aurretik arazorik izanez gero eta tratatu 
ezean, larriagotu egin daitezkeela, hormonen alda-ezean, larriagotu egin daitezkeela, hormonen alda-
ketengatik eta ohitura aldaketekin.ketengatik eta ohitura aldaketekin.

Haurdunaldian ezin da Haurdunaldian ezin da 
hortz-tratamendurik eginhortz-tratamendurik egin

Faltsua da. Tratamendu batzuk guztiz seguruak Faltsua da. Tratamendu batzuk guztiz seguruak 
dira, hala nola: garbiketak, bigarren hiruhilekotik dira, hala nola: garbiketak, bigarren hiruhilekotik 
aurrerako enpasteak... hortz-arazoak ez tratatzeak aurrerako enpasteak... hortz-arazoak ez tratatzeak 
etorkizunean konplikazioak ekar diezazkieke, bai etorkizunean konplikazioak ekar diezazkieke, bai 
amari eta baita haurrari ere.amari eta baita haurrari ere.

Haurrak amaren hortzetako Haurrak amaren hortzetako 
kaltzioa xurgatzen du.kaltzioa xurgatzen du.

Faltsua da. Haurrak amaren elikaduratik xurgatzen Faltsua da. Haurrak amaren elikaduratik xurgatzen 
du kaltzioa. Amak kaltzio ugariko dieta bat izateaz du kaltzioa. Amak kaltzio ugariko dieta bat izateaz 
arduratu beharko luke haurdunaldian. Hala ez ba-arduratu beharko luke haurdunaldian. Hala ez ba-
litz, haurrak amaren hezurretako kaltzioa xurgatuko litz, haurrak amaren hezurretako kaltzioa xurgatuko 
luke eta ez hortzetakoa. Ez ahaztu aho-hortzetako luke eta ez hortzetakoa. Ez ahaztu aho-hortzetako 
osasuna zaintzea eta dentistarengana joatea haur-osasuna zaintzea eta dentistarengana joatea haur-
dunaldiaren aurretik, bitartean eta ondoren.dunaldiaren aurretik, bitartean eta ondoren.

RPS 128/24 

Haurdunaldiari buruzko 
mitoak

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.



28 AGENDA

16 BARIKUA
17:30 Erromeria Familian. 
Musika Eskolak, Atxutxiamai-
kak eta Ludotekak antolatuta, 
Azkue auzoko berdegunean.  
19:00 'Bidaia arkeologiko bat 
Baskoien mundura: Irulegiko 
herrixkatik' hitzaldia, Men-
daroko udaletxeko udalbatza 
aretoan. Hizlaria: Mattin Aies-
taran arkeologoa.   

17 ZAPATUA
11:00-14:00 Zientzia Azoka. 
Elgoibarko Udaleko Sustapen 
Ekonomiko Sailak antolatuta, 
Sigmako probalekuan. 
12:30 EME Eguna. Elgoibarko 
Musikarien Elkarteak antola-
tuta. kontzertuak, eguerdian, 
Kalebarren plazan eta arratsal-
dean, Maalan.   
17:00 Euskadiko Txapelketa-
ko boxeo finalak. Sorabox eta 
Elgoibarko Udalak antolatuta, 
Olaizaga kiroldegian.  

18 DOMEKA
10:00 Elgoibarko dultzaine-
roen diana.  
12:30 Elgoibarko Udal Musika 
Bandaren kontzertua. Juan 
Mugertzaren 125. urteurrenari 
eskainitako emanaldia. Herriko 
Antzokian.  
1. Triumphe. (F. Popy)
2. Forrest Gump. (A. Silvestri)
3. Carros de fuego. (Vangelis)
4. Olympic fanfare and theme. 
(Williams).
5. We are the champions. (G. 
Tiner).
6. Olimpiada. (S. Hazo).
7. A mi querido amigo Juan 
Muguerza. (Albisu). 

18:00 Antzerkia: 'Miñan'. 
Mendaroko San Agustin kultur-
gunean.   

19 ASTELEHENA
17:30 Hitzaldia: Gizontasuna. 
On:giz elkarteak antolatuta, 
Lilan. Gizonezkoentzat, eus-
karaz. 

20 MARTITZENA
Taberna ordutegian. 
Erakusketa: 'Emakumeak 
eta mendia. Gailurretan izan 
gaitun'. Haizeak antolatuta, 
Kultur kafean.  

21 EGUAZTENA
9:30 Nordic walking ikastaroa, 
Mintxetan. Izen-ematea, kirol-
degian eta jubilatuen biltokian.
19:00 Hitzaldia: 'Etxebizitza 
ez da jolasa'. Xabi Astigarraga 
EH Bilduko legebiltzarkideak 
emango du, Bilgunean.

22 EGUENA
18:30 Kontzertu ibiltaria. Mu-
sika Eskolak antolatuta, kalean 
zehar.  
18:30 Bakarrizketa: 'Katana'. 
Ana Goitiak, Mendaroko San 
Agustin kulturgunean. 

23 BARIKUA
18:30 Alternative Forest tekno 
jaia, Alternative Divisionek 
antolatuta. Mendaroko Santa 
Kurutz parkean. Zapatuan 
izango du segida.    



AGENDA 29

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

MAIATZA 
16 BARIKUA       Garitaonandia  
17 ZAPATUA       Arriola 
18 DOMEKA       Arriola  
19 ASTELEHENA       <Fernandez  
20 MARTITZENA       Yudego  
21 EGUAZTENA       <Oruesagasti  
22 EGUENA       Barrenetxea  
23 BARIKUA       <Soto 

2025 urte guztian, gauez: 
Mikel Lekunberri Alberdi. Isasi, 31 (Eibar) 

943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

'Un funeral de locos'
16, barikua: 19:00

17, zapatua: 19:00 / 22:15
18, domeka: 19:00  

19, astelehena:  21:00  

 'Secretos de un crimen'
(Ongarri zinekluba)

21, eguaztena: 21:00

Zinea Herriko Antzokian

Martin Arriola Arriola

2025eko maiatzaren 9an hil zen, 91 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Elvira Digon Negrete

2025eko maiatzaren 11n hil zen, 84 urte zituela. 
 Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

I.URTEURRENA

Idoia Alonso Urrejola
2024ko maiatzaren 11n hil zen, 58 urte zituela.

Haren oroimenez I. urteurreneko meza izango da, domekan,
maiatzaren 18an, 11:00etan, Elgoibarko Bartolome Deunaren

eliz-parrokian. Joango zaretenoi, aldez aurretik eskerrak.



30 KLIK

Jose Ramon Cabrera



III. URTEURRENA 

Ana Maria Lizaso Lopetegi
2022ko maiatzaren 16an hil zen.

Ez zaitugu inoiz ahaztuko,
ez zaitugu inoiz galduko
gure bihotz barrenean

eramango zaitugu betiko. 

Etxekoak

Mª Victoria Mediavilla Gonzalez

2025eko maiatzaren 9an hil zen, 93 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Ama eta amama maitea, 
orain izar bat gehiago zara gure zeruan.

Gu guztioi eman diguzun maitasuna 
izango da egunero zutaz gogoratzeko 

gure altxorrik handiena.
Maite zaitugu eta beti biziko zara 

gure bihotzetan. 

Etxekoak

II. URTEURRENA 

Lorea Sasiain Garate 
2023ko maiatzaren 18an hil zen, 64 urte zituela. Haren 
oroimenez II. urteurreneko meza izango da, domekan, 

maiatzaren 18an, 11:00etan, Elgoibarko Bartolome Deunaren 
eliz-parrokian. Joango zaretenoi, aldez aurretik eskerrak.

Laster arte ezpainetan,
utzi gintuzun penatan.
Orain gure ametsetan,
bizirik zaude benetan,

zeruko izarretan.
Etxekoak

